
Rezime/Abstract

Predmet rada je neovisnost regulatora, važeća normativna rješenja i institucionalno okruženje koje ima funkciju kontrole
njihovog rada. Regulatorna tijela relativna su novina u sistemu organiziranja javne uprave u Bosni i Hercegovini i jedan od
oblika agencijskog modela javne uprave. Njihov pravni položaj, ustrojstvo, specifičnost regulatornih poslova i određeni
stepen neovisnosti, temeljne su karakteristike po kojima se regulatori razlikuju od državne, te od drugih oblika javne
uprave. U radu se analizira da li su i u kojoj mjeri ove specifičnosti prepoznate pri predlaganju i usvajanju važećih
zakonskih rješenja, te da li su bile motiv za unificiranje zakonskih rješenja u pojedinim pitanjima osnivanja i rada
regulatornih tijela. Budući da Bosna i Hercegovina pretendira za članstvo u Europskoj uniji, analizirani su kriteriji
neovisnosti koje zahtijeva europska legislativa u reguliranim sektorima, te komparirana usklađenost domaćeg
zakonodavstva sa ovim kriterijima. Pri analiziranju zahtijevanog stepena pravne neovisnosti i zakonskih rješenja de lege
lata u domaćem zakonodavstvu, posebna pažnja posvećena je upravnopravnoj i upravnosudskoj zaštiti u postupcima
odlučivanja regulatornih tijela. Analiza ovih pitanja imala je za cilj utvrditi implikacije neusaglašenosti zakona o upravnim
postupcima i zakona o upravnim sporovima sa europskim standardima, na stepen pravne kontrole rada regulatornih tijela.
Razmotreni su svi aspekti neovisnosti, utvrđen nivo političke, funkcionalne, pravne, finansijske i menadžerske autonomije,
te, posljedično, mehanizmi kontrole, uz odgovor na pitanje da li ovi mehanizmi, na normativnom nivou i u praktičnoj
primjeni, korespondiraju sa datim stepenom autonomije, te jesu li efektivni. Na kraju rada dati su i određeni prijedlozi de
lege ferenda, kako u pogledu organizacijskih i materijalnih zakona koji reguliraju rad i djelovanje regulatora, tako i u
pogledu zakona koji imaju veoma široku primjenu u državnoj i javnoj upravi, čijim bi se noveliranjem unaprijedio rad javnih
tijela, a bosanskohercegovačko zakonodavstvo približilo europskim standardima. Ključne riječi: regulatorna tijela,
regulacija, neovisnost, kontrola, javna uprava.

